
    	आयुध कारख़ानों के उत्पादन संबंधी लक्ष्य में कमी

658.  श्रीमती छाया वर्मा:
श्री विशम्भर प्रसाद निषादः
	चौधरी सुखराम सिंह यादवः

	क्या रक्षा मंत्री यह बताने की कृपा करेंगे कि :

(क)	क्या यह सच है कि रक्षा नीति में बदलाव के कारण 41 आयुध कारख़ानों के उत्पादन संबंधी लक्ष्य को 2018-19 हेतु कम करके 10 हज़ार करोड़ कर दिया गया है, जिससे रक्षा उपकरणों के निर्माण में लगी निजी क्षेत्र की स्वदेशी, सूक्ष्म, लघु और मध्यम फैक्ट्रियां बंद होने के कगार पर हैं; और  
(ख)	क्या यह भी सच है कि ऐसी फैक्ट्रियों को फरवरी, 2018 में ऑर्डर देने के बाद जब फैक्ट्रियां सामान की आपूर्ति करने वाली थीं तो मई, 2018 में आपूर्ति से मना कर दिया गया और ऑर्डर एकाएक निरस्त कर दिये गये जिससे ऑर्डर प्राप्त इकाइयों को भारी नुकसान का सामना करना पड़ रहा है ?

उत्तर
रक्षा मंत्रालय में राज्यमंत्री (डॉ. सुभाष भामरे)

(क)और(ख)	सशस्त्र सेनाओं को राजस्व व्यय के लिए बजट आवंटन के आधार पर सशस्त्र सेनाओं द्वारा आपूर्तियों की अधिप्राप्ति में कमी आई है । इसके परिणामस्वरूप आयुध निर्माणियों द्वारा आदान सामग्रियों की अधिप्राप्ति में आनुपातिक कमी आई है और कुछ आयुध निर्माणियों को एमएसएमई को दिए गए आपूर्ति आदेशों को रद्द/उनमें कमी करनी पड़ी थी । 

